
Normativa de creacion de empresas da Universidade de Vigo

PREAMBULO

A transferencia ao sector privado do cofiecemento xerado nas universidades ptblicas é
un elemento importante para estimular o desenvolvemento do pais e do seu benestar
social. A transferencia debe servir para incorporar os resultados da producion cientifica
das universidades no sistema produtivo e beneficiarse dun valor engadido no mercado
internacional.

Neste sentido, a Universidade de Vigo recolle nos seus estatutos que «promovera como
un dos obxectivos esenciais da stia actividade a formacion de investigadores e o
fomento e coordinacion da investigacion cientifica, técnica, humanistica e artistica».

Segundo prevé a Lei orgédnica 6/2001, de universidades, un dos obxectivos que debe
asegurar o fomento da investigacion cientifica e o desenvolvemento tecnoldxico € a stia
vinculacion co sistema produtivo, como via para articular a transferencia dos
conecementos xerados e a presenza da universidade no proceso de innovaciéon do
sistema produtivo e das empresas. En particular, prevese que a devandita vinculacion
se poderd realizar a través da creacion de empresas de base tecnoldxica a partir da
actividade universitaria, en cuxas actividades podera participar o persoal docente e
investigador das universidades.

Para cumprir estes obxectivos, a Universidade de Vigo fomentou durante os tltimos
anos a transferencia na explotacion de tecnoloxia e conecementos desenvolvidos nas
actividades cientificas do persoal investigador desta universidade.

A pesar dos importantes esforzos da Universidade por apoiar as iniciativas
empresariais xurdidas do seu contorno, o persoal investigador e docente universitario
tivo que enfrontarse a importantes barreiras financeiras e legais no proceso de
consolidacién dos seus proxectos empresariais. A aprobacion da Lei organica 4/2007,
de reforma da LOU, foi un primeiro paso para eliminar algunhas destas barreiras, ao
Xerar novos mecanismos que incentivan a creacion destas empresas e permiten facilitar
a toma de decisiéns por parte das futuras persoas emprendedoras. Asi mesmo, a
aprobacion da Lei 14/2011, da ciencia, a tecnoloxia e a innovacion, establece un marco
que flexibiliza a mobilidade do persoal investigador do sector ptblico e as empresas,
especialmente as participadas pola Universidade.

Polo tanto, a Universidade de Vigo, atendendo ao novo marco legal aplicable as
empresas de base tecnoldxica, e para dar o apoio e pulo necesarios que favorezan a
creacion deste tipo de empresas no seu contorno, desenvolve a presente normativa
para articular a creacién de empresas de base tecnoloxica xurdidas no seo desta
institucion.

TITULO 1. INTRODUCION

Capitulo I. Obxecto, ambito de aplicacion e definicions

Artigo 1. Obxecto e ambito de aplicacion da normativa

1.1

1.2

A presente normativa ten por obxecto establecer o réxime xuridico aplicable as
empresas baseadas no cofiecemento ou na investigacion que xurdiron no
contorno da Universidade de Vigo. Ademais, é tamén obxecto desta normativa
determinar as férmulas de participacion, tanto da propia universidade como do
seu persoal investigador, nestas empresas e 0 marco de relacion con elas.

A presente normativa aplicarase aos proxectos empresariais xurdidos na
Universidade de Vigo e promovidos por ela, que tefian como obxecto o
desenvolvemento e/ou a explotacion comercial de resultados da I+D desta
institucion.

Artigo 2. Definicidons

Para os efectos da presente normativa, teranse en consideracion as seguintes

definicions:

PDI: persoal docente e investigador da Universidade de Vigo, segundo se define
nos Estatutos, de acordo co establecido no titulo IX da Lei organica 6/2001, do 21 de
decembro, de universidades.

Persoal investigador: persoal da Universidade que, estando en posesion da
titulacion legal esixida en cada caso, leva a cabo unha actividade investigadora.
Enténdese esta como o traballo realizado de forma sistematica para incrementar o
volume de cofiecemento, incluido o relativo ao ser humano, 4 cultura e & sociedade,
o uso dese cofiecemento para crear novas aplicacidns, a stia transferencia e a sua
divulgacion.

En todo caso, terd a consideracion de Persoal Investigador o PDI de la UVigo entre
cuxas funcions estea a de levar a cabo actividades investigadoras.

Spin-off: empresa participada por persoal investigador da Universidade de Vigo,
que tefia como obxecto a explotacion de resultados da investigacion desta
institucion.

EBT: spin-off de base tecnoldxica, promovida pola Universidade de Vigo por
pedimento do PDI funcionario, de acordo cos requisitos establecidos pola
normativa aplicable; e que tefia por obxecto a explotacion de resultados da
investigacion da Universidade de natureza tecnoloxica.

Resultados da investigacion: toda tecnoloxia e cofiecemento xurdidos a partir dos
resultados obtidos no marco ou como consecuencia das actividades de
investigacién da Universidade de Vigo, de titularidade total ou parcial desta
institucion.

Plan de empresa: documento que identifica, describe e analiza unha oportunidade
de negocio; examina a stia viabilidade técnica, economica e financeira; e desenvolve
todos os procedementos e estratexias necesarias para converter a devandita
oportunidade de negocio nun proxecto empresarial concreto.

TITULO II. EMPRESAS DE BASE TECNOLOXICA DA UNIVERSIDADE DE VIGO

Capitulo I. Procedemento de constitucion

Artigo 3. Solicitude de aprobacion

3.1

3.2

Para a constitucion dunha spin-off, incluindo as EBT, requirirase a autorizacion
previa por parte da Universidade, seguindo o procedemento que se detalla a
continuacion.

O persoal investigador da Universidade de Vigo que estea interesado en
constituir unha empresa para a explotacion comercial de resultados da
investigacion, ou para a participacion por parte desta universidade nunha
empresa Xxa constituida que tefia por obxecto a explotacion comercial de
resultados da investigacion, deberdn presentar unha solicitude ante a
vicerreitoria competente en materia de transferencia de cofiecemento (en
adiante, a solicitude de spin-off-Universidade de Vigo) acompanada dunha
memoria que deberd conter a seguinte informacion:

a) Presentacion do equipo emprendedor, con indicacion da stia vinculacion
a Universidade de Vigo, e a manifestacion de que non incorren en
incumprimento da normativa de incompatibilidades.

b) Solicitudes de autorizacion de compatibilidade para prestar servizos na
sociedade, de excedencia ou de inaplicacion da normativa de
incompatibilidades realizada polos membros do equipo emprendedor
que sexan persoal investigador da Universidade de Vigo e que, cando
corresponda, desexen participar na empresa.

C) Descricion dos resultados da investigacion que se desexe explotar no
marco do proxecto empresarial ou a copia do contrato de transferencia
de resultados da investigacion subscrito con anterioridade coa
Universidade de Vigo, cando corresponda.

d) Descricion da actividade empresarial que se pretende desenvolver e que
incorpore os seus principais aspectos tecnoldxicos, econdmicos e
comerciais.

e) No caso de que a empresa estea xa constituida, adicionalmente:

e Estatutos sociais da compania e pactos parasociais subscritos entre os
seus socios e socias.

e Certificados emitidos pola Axencia Tributaria e a Tesouraria Xeral da
Seguridade Social que acrediten que a comparia estd ao corrente das
suas obrigacions ante ambas as administracions.

¢ Contas anuais e memoria dos ultimos catro exercicios, se houbese.

Para preparar a documentacion mencionada anteriormente, os e as solicitantes
poderan contar co asesoramento da Oficina de Transferencia dos Resultados da
Investigacion (OTRI).

Artigo 4. Analise da solicitude

4.1

4.2

4.3

4.4

4.5

Unha vez presentada a solicitude, a vicerreitoria competente en materia de
transferencia de cofiecemento remitiraa & OTRI, co fin de verificar os aspectos
relativos a resultados da investigaciéon da Universidade de Vigo (titularidade,
tecnoloxias e conecementos que se van transferir, adecuacion da transferencia
ao proxecto, valorizacion da transferencia, posibles beneficios que lle reportaria
a Universidade a participacion na empresa de base tecnoldxica ou spin-off e
proposta das contraprestacions adecuadas para esta institucion).

A OTRYI, a partir da sta andlise, realizara o Informe valorativo da transferencia
de resultados da investigacion (informe VTT). O citado informe xuntarase a
solicitude, que se remitira & vicerreitoria competente en materia de
transferencia de conecemento.

A vicerreitoria, ao recibir o informe VTT, acordard a continuacion do
procedemento ou, de ser o caso, ditard a resolucion denegatoria da solicitude da
creacion da empresa.

No caso de acordarse a continuacion do procedemento, solicitarase a través da
vicerreitoria un plan de empresa externo. O devandito plan analizara a
viabilidade do proxecto empresarial, en particular dos elementos econémicos e
comerciais, e fard propostas das condicions mais adecuadas (participacion da
Universidade, participacion dos e das solicitantes, axudas, situacion etc.).

Ao plan de empresa anexaraselle, cando proceda, unha proposta de contrato de
transferencia de resultados da investigacion, os estatutos sociais e a

participacion da Universidade no capital social da empresa, asi como unha
proposta de contrato de sociedades.

Para realizar o plan de empresa, podera requirirlles 4s persoas emprendedoras
a informacion adicional que considere, asi como solicitar o apoio de persoas
asesoras internas e/ou externas na medida que estime conveniente. Os equipos
emprendedores deberdn expresar a stia conformidade co plan de empresa
elaborado.

Se se estima inviable o proxecto empresarial no plan de empresa, poraselle fin
ao procedemento. No caso contrario, a vicerreitoria competente en materia de
transferencia de cofiecemento resolvera no prazo maximo de tres meses se a
empresa ten, de acordo coa normativa aplicable, a condicion de EBT ou de spin-
off para determinar o procedemento de aprobacion que se vai seguir e
remitiralle o expediente ao Consello Social.

Artigo 5. Aprobacion da creacion ou participacion en spin-off

5.1

5.2

5.3

A vicerreitoria competente en materia de transferencia de cofecemento
elevaralle a solicitude, conxuntamente co expediente completo (solicitude spin-
off-Universidade de Vigo, informe VTT e Plan empresa-spin-off), ao Consello
Social.

O Consello Social, no caso de conformidade, aprobara a creacion da spin-off ou a
participacion da Universidade de Vigo na spin-off xa creada, segundo proceda, e
establecerd o réxime xuridico que regulara a participacion desta universidade e,
cando corresponda, as contraprestacions que resulten aplicables.

No caso de que o Consello Social aprobe a creacion da spin-off pero sen a
participaciéon da Universidade no seu capital social, este drgano remitiralle o
seu acordo & vicerreitoria competente en materia de transferencia de
coflecemento para que, cando proceda, se asine o correspondente contrato de
transferencia dos resultados da investigacion da Universidade de Vigo coa spin-
off, suxeito en todo caso & normativa patrimonial aplicable.

Artigo 6. Aprobacion da creacion de EBT

6.1

6.2

No caso de que a vicerreitoria competente en materia de transferencia de
cofilecemento acorde que resulta aplicable o procedemento de autorizacién de
EBT, segundo o establecido na disposicion adicional 24 da Lei orgénica 4/2007,
elevaralle a solicitude, conxuntamente co expediente completo, ao Consello
Social para emitir o correspondente informe.

Despois de emitir o Consello Social o anterior informe, remitiraselle, xunto co
resto da documentacion, ao Consello de Goberno para aprobalo e, de ser o caso,

establecer o réxime xuridico que regulard a suia creacion e a transferencia de
resultados da investigacion da Universidade de Vigo a EBT.

Cando o Consello de Goberno aprobe a creaciéon da EBT, remitiraselle toda a
documentacion ao Consello Social para aprobala definitivamente.

O Consello Social poderalle dar a stia conformidade ao proxecto pero sen a
participacion accionarial da Universidade de Vigo. Neste caso, asinarase o
correspondente contrato de transferencia dos resultados da investigacion entre
a Universidade e a spin-off, suxeito en todo caso & normativa patrimonial
aplicable.

Artigo 7. Comunicacion e execucion do acordo

7.1

7.2

7.3

A vicerreitorfa competente en materia de transferencia de cofiecemento
trasladaralles a proposta aprobada polo Consello Social e o Consello de
Goberno, cando corresponda, as persoas emprendedoras e 4 Xerencia para que
desenvolvan todos os tramites formais e econémicos necesarios para executar o
acordo.

As persoas emprendedoras deberdn presentar, no prazo maximo de dez dias,
un escrito onde declaren cofiecer e aceptar o réxime xuridico que regulara a
creacion da spin-off ou da EBT, ou a participacion da Universidade de Vigo e a
transferencia de resultados da investigacion desta institucion & EBT nos termos
aprobados polo Consello de Goberno e o Consello Social.

O reitor ou reitora serd quen asine os documentos en que se materialice o
acordo e, en particular, o contrato de transferencia de resultados da
investigacion, o contrato entre sociedades e as escrituras notariais necesarias.

Capitulo II. Participacion da Universidade de Vigo na spin-off

Artigo 8. Participacion da Universidade de Vigo no capital social da spin-off

A autorizacion da Universidade de Vigo para crear a empresa comportara o
dereito desta entidade a participar no seu capital social, nos termos e condicions
establecidos no acordo do Consello Social e, no seu caso, do Consello de
Goberno.

Artigo 9. Participacion da Universidade de Vigo no drgano de goberno

A participacion da Universidade de Vigo no capital social da empresa podera
supor, se asi se determinase, a presenza de representantes designados pola

Universidade ou doutra entidade que exercese a participacion correspondente &
Universidade de Vigo, no seu 6rgano de administracion.

Artigo 10. Seguimento da participacion

10.1

10.2

As spin-off deberan remitirlle 4 Universidade, ou a quen a represente, no prazo
de tres meses dende a data de peche do exercicio social, as contas anuais da
sociedade, asi como un informe en que se detalle a evolucién da sta actividade,
con especial atencidn aos aspectos financeiros e tecnoldxicos.

A Universidade de Vigo, ou quen a represente, poderd requirir a realizacion
dunha auditoria, no caso de consideralo conveniente, de acordo coa da
informacién remitida pola spin-off. Os gastos derivados da devandita auditoria
seran, en todo caso, asumidos pola empresa.

Artigo 11. Dereito de saida da Universidade de Vigo

11.1

11.2

A Universidade de Vigo reservarase contractualmente a facultade de sair da

spin-off.

No caso de incumprimento por parte da spin-off das obrigas asumidas ante a
Universidade de Vigo, esta reservarase facultades para protexer o interese
social, como a reversion dos resultados da investigacion da Universidade
transferida, asi como dos estudos realizados sobre ela.

Artigo 12. Contrato entre sociedades

A totalidade das sociedades das spin-off participadas pola Universidade de Vigo
deberan subscribir, de forma previa ou simultdnea & sta constitucion ou a
adquisicion de participacion pola Universidade, un contrato entre sociedades,
no cal se determinardn, entre outras, as normas de administracién e goberno da
spin-off e de transmision de participacions sociais, segundo o establecido na
presente normativa e no acordo para autorizar a creacién ou participacion.

Capitulo III. Transferencia de resultados da investigacion da Universidade de Vigo

Artigo 13. Contrato de transferencia de resultados da investigacion

13.1

13.2

A transferencia dos dereitos de uso e explotacion comercial sobre os resultados
da investigacion da Universidade de Vigo realizarase conforme o procedemento
aplicable de acordo coa normativa vixente.

En todo caso, a referida transferencia requirira a formalizacion dun contrato de
transferencia de resultados da investigacion, en que se regularan os termos en
que esta se producird a favor da spin-off dos dereitos de uso e de explotacién

comercial dos resultados da investigacion da Universidade de Vigo que se
empregaran nas suas actividades, asi como a correspondente contraprestacion a
que terd dereito a Universidade, de acordo coas condicidns establecidas por ela.

Os dereitos sobre os resultados da investigacion da Universidade poderan ser
obxecto de achega non pecuniaria & spin-off, como contraprestacion a
adquisicion de participacions por parte desta institucion.

Capitulo IV. Participacion do persoal investigador da Universidade de Vigo na spin-

off

Artigo 14. Solicitude de excedencia para desenvolver actividades na spin-off

14.1

14.2

14.3

14.4

14.5

O persoal investigador da Universidade de Vigo funcionario de carreira ou
laboral fixo cunha antigiiidade minima de cinco anos, que desexe incorporarse
as actividades dunha spin-off, podera solicitarlle 4 Universidade que o declare
en situacion de excedencia temporal por un prazo maximo de cinco anos.

A excedencia debera solicitarse para realizar algunha das actividades recollidas
no artigo 17.4 da Lei 14/2011, da ciencia, a tecnoloxia e a innovacién, que se

debera efectuar en todo caso, en réxime de contratacion laboral.

A concesion da excedencia subordinarase 4s necesidades do servizo e ao
interese que a Universidade de Vigo tefia en realizar as actividades que se van
desenvolver na spin-off. Por iso, requirirase en todo caso un informe favorable
do departamento ou instituto universitario de investigacidon ao que estea
adscrito o ou a solicitante, en que se tefian en conta os devanditos extremos.

O prazo de duraciéon maximo da excedencia temporal serd de cinco anos, sen
que sexa posible, unha vez esgotado o devandito prazo, solicitar unha nova
excedencia temporal pola mesma causa ata que transcorresen polo menos dous
anos dende o reingreso ao servizo activo ou a incorporacion ao posto de
traballo dende a anterior excedencia.

Durante o periodo de excedencia non se percibira retribucion polo posto de
orixe, ainda que se tera dereito a reserva do posto de traballo e & avaliacion da
actividade investigadora, de ser o caso.

Artigo 15. Autorizacidn para prestar servizos na spin-off

15.1

O persoal investigador da Universidade de Vigo poderd solicitar unha
autorizacion para prestar servizos nunha spin-off, mediante un contrato de

traballo a tempo parcial e de duracion determinada, segundo o establecido no
artigo 18 da Lei 14/2011, da ciencia, a tecnoloxia e a innovacion.

15.2 A solicitude deberd acompafiarse dunha memoria en que se xustifique a
participacion do ou da solicitante nunha actuacion relacionada coas prioridades
cientifico-técnicas establecidas na Estratexia espafiola de ciencia e tecnoloxia ou
na Estratexia espafiola de innovacion.

15.3 O reconecemento de compatibilidade que se outorgue, se é o caso, pola
Universidade de Vigo non poderda modificar a xornada nin o horario de
traballo, e quedara automaticamente sen efecto no caso de cambio de posto no
sector publico.

Artigo 16. Réxime de participacion na spin-off

16.1 A participacion do persoal investigador da Universidade no capital social e no
organo de administracion da spin-off axustarase ao establecido na normativa e,
en particular, a normativa sobre o persoal ao servizo da Administracién
publica.

16.2 O persoal investigador, que participe nunha spin-off constituida ou participada
conforme o réxime previsto neste regulamento, podera solicitar que non lle
apliquen os artigos 12.1.b) e d) da Lei 53/1984, segundo o establecido no artigo
18 da Lei 14/2011, da ciencia, a tecnoloxia e a innovacion.

16.3 Non obstante, a inaplicaciéon dos artigos 12.1.b) e d) da Lei 53/1884 sera
automatica no caso de PDI funcionario que participe en EBT constituidas de
acordo co previsto no capitulo I do titulo II deste regulamento e conforme a
disposicion adicional 24 da Lei organica 4/2007.

Artigo 17. Proteccion dos resultados da investigacion da Universidade de Vigo

171 O persoal investigador da Universidade que participe nunha spin-off farad os
seus mellores esforzos para protexer, na medida do posible, os resultados da
investigacion e dos seus equipos, conforme a normativa de propiedade
intelectual e industrial xeral e interna, e os acordos e convenios subscritos por
esta entidade.

17.2 A Universidade de Vigo establecerd as medidas necesarias para protexer a stia
posicidn ante eventuais situacions de conflito de interese.

17.3  En relacién co persoal investigador da Universidade de Vigo que se acolla ao
réxime previsto no artigo 15, presumirase que aos resultados da investigacion
desenvolvidos por estes durante o periodo de compatibilidade resultaralles
aplicable o réxime das creacions ou invencions desenvolvidas baixo a relacion

laboral coa Universidade, salvo un pacto ou proba en contra. Neste sentido,
estableceranse contractualmente as medidas necesarias para os efectos descritos
nesta clausula.

TITULO III. SERVIZOS DE APOIO A SPIN-OFF

Artigo 18. Programa de formacion e de axudas da Universidade de Vigo

18.1

A Universidade de Vigo, coa finalidade de favorecer a constitucion de spin-off,
desenvolvera unha politica de promocioén, que poderd incluir programas de
apoio a realizacion de proxectos emprendedores, a promocion de axudas as
spin-off e a organizacion de actividades formativas no campo do
emprendemento.

Artigo 19. Actividades de colaboracion

19.1

19.2

19.3

19.4

A Universidade de Vigo e a sua spin-off poderan subscribir contratos para
realizar traballos de cardcter cientifico, técnico ou artistico, asi como para
desenvolver ensinanzas de especializacion ou actividades especificas de
formacién, de acordo co establecido no artigo 83 da Lei organica 6/2001, de
universidades. Asi mesmo, poderan subscribir convenios de colaboracion para
desenvolver actividades conxuntas de investigacion.

Na preparacion destes convenios, estableceranse os mecanismos oportunos
para evitar potenciais situacions de conflitos de interese.

A Universidade de Vigo podera contratar bens e servizos coas spin-off segundo
as condicions e o réxime xuridico establecidos na normativa de contratacion
publica.

O Persoal Investigador da UVigo con participacion nunha Spin-off debera
comunicar tal feito, aos efectos de que poida verificarse a sta correcta situacion
administrativa e a adecuacion ao réxime de incompatibilidades.

Artigo 20. Rexistro de spin-off

20.1

20.2

A Xerencia, a través dos seus servizos, levara un rexistro de spin-off e ditard as
instrucidns necesarias para regular o seu contido e funcionamento.

Para o mantemento deste rexistro, as spin-off ou, de ser o caso, os organos e
servizos da Universidade estardn obrigadas a remitirlle:

- O expediente instruido que foi necesario para que a sta creacion fose
aceptada ou denegada.

- O contrato de transferencia de resultados da investigacion inicial e
calquera variacion ou novo contrato que se subscriba con
posterioridade.

- O contrato entre sociedades, a escritura de constitucidn, os estatutos
sociais e calquera variacion posterior destes documentos.

- As contas anuais da empresa aprobadas polos seus 6rganos sociais co
informe de auditoria, se fose o caso.

- Os informes de seguimento aos que se refire o apartado 8 desta
normativa.

Manterase a obriga de inscricion e de informacién das spin-off no Rexistro
mentres a Universidade de Vigo, directamente ou a través dunha entidade
vinculada, mantefia participacion nelas.

Artigo 21. Contratacion preferente de estudantes da Universidade de Vigo

21.1

21.2

As spin-off procuraran, no curso da sta actividade, realizar os seus mellores
esforzos para contratar de xeito preferente estudantes que cursaran os seus
estudos na Universidade de Vigo e facilitarlles a sta insercion no mercado
laboral.

Por este motivo, as spin-off procuraran recorrer, de forma preferente, 4 bolsa de
traballo da Universidade para buscar os e as profesionais que requiran. O
convenio que subscriban ambas as partes regulara este proceso.

Artigo 22. Imaxe corporativa das spin-off e das EBT da Universidade de Vigo

22.1

22.2

22.3

Para identificar no mercado as spin-off da Universidade de Vigo, esta outorgara
unha licenza de uso non exclusiva, non sublicenciable e non transmisible da
imaxe corporativa e da denominacién da Universidade para os efectos
exclusivos de que a spin-off utilice a denominacion «spin-off da Universidade de
Vigo» ou «EBT da Universidade de Vigo», segundo corresponda, e da imaxe
corporativa que as identifique como tales e que para estes efectos se estableza.

As spin-off deberan utilizar obrigatoriamente a imaxe corporativa e a
denominacion correspondente, de forma asociada 4 sta propia imaxe
corporativa. A citada obriga cesara no momento en que a Universidade deixe de
ter participacion ningunha, directa ou indirecta, na spin-off, ou no momento en
que a Universidade asi o requira, segundo o disposto na clausula 23.4.

O uso da denominacion «spin-off da Universidade de Vigo» ou «EBT da

Universidade de Vigo» en ninguin caso representara que estas actiien no nome
da Universidade, nin que esta entidade avale as stas actividades empresariais.

Paxina 13 de 15



Normativa de creacion de empresas da Universidade de Vigo

224 A Universidade podera requirirlle & spin-off, en calquera momento, que cese no
uso da denominacion e da imaxe corporativa indicada no presente artigo. Neste
caso, a empresa debera deixar de utilizalas con caracter inmediato.

DISPOSICIONS ADICIONAIS

Primeira. Adecuacion a normativa aplicable

A Universidade de Vigo procurard, no menor prazo posible, adecuar as disposicions
establecidas nesta normativa a calquera modificacion eventual da normativa legal
aplicable; en particular, as relativas a incompatibilidades e a empresas de base
tecnoldxica.

Segunda. Prazo de concesion

Despois de transcorrer seis meses dende a solicitude de creaciéon da EBT e sen que se
produza unha resoluciéon expresa polos Organos competentes, entenderase
desestimada a solicitude.

Terceira. Referencia aos 6rganos previstos nesta normativa

No caso de que calquera das entidades, 6rganos ou cargos previstos na presente
normativa deixen de ter calquera das responsabilidades ou atribucions previstas nela, a
sta posicion dentro da presente normativa serd asumida pola entidade, érgano ou
cargo que sexa designado pola Universidade de Vigo para realizar as devanditas
responsabilidades ou atribucions.

Disposicion transitoria

Unica. Empresas de base tecnoldxica constituidas con base na normativa do
19/11/2009

A presente regulacion aplicaraselles, no caso de cumprir os requisitos establecidos nela
e na lexislacion vixente, 4s empresas de base tecnoldxica creadas de acordo coa
Normativa de creaciéon de empresas de base tecnoldxica da Universidade de Vigo,
aprobada polo Consello de Goberno na sesién do 19 de novembro de 2009.

Neste sentido, as inscricions realizadas no rexistro de EBT regulado nesta normativa
entenderanse automaticamente realizadas no rexistro de spin-off.

Disposicions finais

Primeira. Desenvolvemento da normativa

Autorizase o reitor ou reitora para que dite as resolucions necesarias para aplicar e
desenvolver a presente normativa sen prexuizo das autorizacions especificas feitas
nela.

Segunda. Entrada en vigor

Esta normativa entra en vigor o dia seguinte da stia aprobacién polo Consello de
Goberno da Universidade de Vigo.

